
АКТУАЛЬНАСЦЬ ВОПЫТУ
Адной з важнейшых ўмоў паспяховага засваення ведаў школьнікамі з’яўляецца стварэнне такой абстаноўкі ў класе, калі выхаванцы будуць адчуваць сябе гаспадарамі.  Сучасны адукацыйны працэс патрабуе ад вучняў уключэння ў актыўную пазнавальную дзейнасць і фарміравання ўменняў разумовай самастойнасці, каб яны маглі валодаць агульнымі ўменнямі і навыкамі для набыцця ведаў.
МЭТА ВОПЫТУ
Распрацоўка і стварэнне ўмоў для актывізацыі пазнавальнай дзейнасці вучняў на ўроках і ў пазаўрочнай дзейнасці.
ЗАДАЧЫ ВОПЫТУ
Cадзейнічаць стымуляванню цікавасці да вывучэння хіміі, стварэнню патрабаванасці ў ведах, жаданню вучыцца;
Забяспечыць арыентацыю адукацыйнага працэсу на развіццё асобаснага рэсурсу вучняў (матывацыйнай, інструментальнай і кагнітыўнай сфер асобы);

Развіваць творчы патэнцыял навучэнцаў праз арганізацыю індывідуальнай, творчай і даследчай дзейнасці.

ПРАЦЯГЛАСЦЬ РАБОТЫ НАД ВОПЫТАМ
Перада мной заўсёды стаяла задача павысіць цікавасць вучняў  да вывучэння хіміі, уключыць іх у актыўную пазнавальную дзейнасць па набыцці ведаў. Але найбольш востра яна паўстала тады, калі маім навучэнцам патрэбен быў вялікі тэарэтычны матэрыял для паспяховай здачы  цэнтралізаванага тэсціравання. Былі старшакласнікі, якія абралі для здачы ўступны экзамен па хіміі. Вось і паўстала задача штосьці мяняць у выкладанні дысцыпліны,  шукаць шляхі да актыўнай пазнавальнай дзейнасці вучняў .

АПІСАННЕ ВОПЫТУ

У сучаснай школе належнае месца павінны займаць такія формы заняткаў, якія забяспечваюць актыўны ўдзел кожнага вучня ў іх правядзенні, павышаюць аўтарытэт ведаў, ствараюць атмасферу  супрацоўніцтва і калектывізму. 
Выкарыстанне розных актыўных формаў і метадаў на ўроках хіміі вядзе да абуджэння цікавасці да прадмета, што дапамагае актывізаваць пазнавальную дзейнасць школьнікаў, а гэта, у сваю чаргу, не можа не ўздзейнічаць на фарміраванне матывацыі да навучання. Зацікаўленае, актыўнае дзіця мае больш высокую матывацыю ў параўнанні з дзіцём пасіўным, абыякавым. Поспехі ж у навучанні падбадзёрваюць, натхняюць школьніка, дапамагаюць яму раскрыцца як асобе.
Каб выхаваць у вучня здаровае імкненне да дасягнення вызначанай мэты, настаўнік сам павінен адчуваць шчырую цікавасць да сваёй дзейнасці і аб'ектыўна ставіцца да поспехаў і няўдач вучняў.  Менавіта на развіццё ўстойлівай  пазнавальнай цікавасці вучняў я і раблю акцэнт у сваёй педагагічнай дзейнасці. Я стараюся  выкарыстоўваць  розныя формы ўрокаў пры   навучанні, старанна прадумваю метады і прыёмы падачы вучэбнага матэрыялу. Стараюся, каб  падача  матэрыялу  была лагічнай, яркай, займальнай. Гэта падахвочвае вучняў слухаць тое, што кажа настаўнік, цалкам ўключацца ў працэс пазнання. 
На уроках хіміі я выкарыстоўваю наступныя  формы і метады навучання:
· тлумачальна-ілюстрацыйны (пры дапамозе абагульняючых табліц,  розных схем,  апорных канспектаў);

· рэпрадуктыўны метад (праца па зададзеным настаўнікам алгарытму);

· эўрыстычны метад (рашэнне разліковых, эксперыментальных задач);

· метады самастойнай работы вучняў;

· метад дыферэнцыраванага навучання

У мэтах актывізацыі пазнавальнай дзейнасці вучняў  выкарыстоўваю разнастайныя віды ўрокаў: урок-практыкум,  урок-лекцыя, урок-семінар, урок-даследаванне, урок-падарожжа, урок-гульня,  урок -экскурсія, урок-свята і г.д.
За гады сваей працы я зразумела, што   на ўроках хіміі важна своечасовае чаргаванне розных заняткаў, больш напружаных разумовых дзеянняў і кароткачасовых расслабленняў, якія даюць неабходны адпачынак,  накіраваны  на зберажэнне фізічнага і псіхічнага здароўя дзяцей. Гэта ўмацоўвае працаздольнасць школьнікаў і іх жаданне авалодваць ведамі.     

Акрамя таго, я заўсёды памятаю, што цікавасць выклікае толькі карыснае і актуальнае, і з гэтага пункту гледжання рыхтую матэрыял для ўрокаў. Імкнуся ствараць сітуацыю поспеху на кожным уроку, так як лічу гэта самым эфектыўным стымулам пазнавальнай дзейнасці. Сітуацыя поспеху задавальняе патрэбнасць кожнага школьніка ў самапавазе і павышэнні прэстыжу, што ў канчатковым выніку вядзе да захавання і ўмацавання псіхічнага здароўя дзіцяці. Важны і такі стымул, як ацэнка. Пры яе выстаўленні стараюся быць  максімальна добразычлівай  да вучня, што дазваляе выставіць адэкватную ацэнку нават слабаму вучню. У гэтым мне дапамагае дыферэнцыраваны падыход да навучання. Лічу, што дыферэнцыраваны падыход з’яўляецца самым дзейсным для актывізацыі пазнавальнай дзейнасці вучняў.
       Напрыклад, рыхтуючы карткі да ўрока хіміі, я стараюся зрабіць тры варыянты заданняў, разлічаныя на моцнага, сярэдняга і слабога вучня. Вядома, нельга навязваць школьніку той ці іншы ўзровень складанасці,  але тактоўна параіць,  дапамагчы зрабіць адэкватны выбар – лічу сваім абавязкам. Так, пры вывучэнні тэмы “Спірты і фенолы” у 11 класе вучні размяркоўваюцца на тры групы па ўзроўні ведаў, уменняў і навыкаў і я прапаную наступныя карткі: 
Першы ўзровень (навучальны – 6 балаў. Карткі жоўтага колеру)
1. Якія рэчывы можна аднесці да гранічных аднаатамных спіртоў:

а) СН3ОН; б) СН2ОН – СН2ОН; в) СН3СОН; г) СН3 – СН2 – ОН; 

д) СН2=СН – СН2ОН





       

    (1-2 б.)
Дайце ім назвы

2. Складзіце структурныя формулы наступных злучэнняў:
а) бутанол-2; б) 2,2-дыметылбутанол-1; в) этыленгліколь; г) прапанол-2; 

д) 2,4,6-трыбромфенол; е) 3-метылпентанол-2.

Складзіце формулу аднаго ізамера С5Н11ОН і назавіце яго.

      (3-4 б.)
3. Дапішыце невядомую частку ўраўнення рэакцыі і назавіце рэчыва:

1) …→2С3Н7ОNа + Н2;
2) …→СН2ОNа – СН2ОNа+ Н2;
3) …→С6Н5ОNа+ Н2О.






       (5-6 б.)
Другі ўзровень (развіваючы – 8 балаў. Карткі сіняга колеру)
1. Дадзены формулы наступных рэчываў:  OH                          CН2 – СН2ОН
а) 

б) С6Н5ОН


в)


г)


         СН2OH                                                       OH
д) С3Н2ОН.


Укажыце, якія рэчывы можна аднесці:

а) да араматычных спіртоў; б) да фенолаў.



        (1-2 б.)

2. Дадзена рэчыва:

СН3 – СНОН – СН2 – СН3
Складзіце формулы аднаго гамолага і аднаго ізамера. Назавіце ўсе рэчывы.












         (3-4 б.)

3. Знайдзіце масу феналяту натрыю, які ўтвараецца пры ўзаемадзеянні 200 г раствора з масавай долей фенола 94% з гідраксідам натрыю (у лішку). (5-6 б.)
4. Ажыццявіце ператварэнні:

этан→хлорэтан→этанол→этылен→Х→этылат натрыю


(7-8 б.)
Трэці ўзровень (творчы – 10 балаў. Карткі зяленага колеру)
1.Вызначце, да якога класа злучэнняў адносяцца рэчывы:
а) С3Н7ОН; б) СН2ОН – СНОН –СН3; в)СН2=СН2; г) С6Н5 – СН2ОН
(1-2 б.)
2. З пераліку формул:

а) СН3 – ОН; б) С2Н6; в) СН2ОН – СН2ОН; г) Сu(ОН)2
выберыце формулы тых рэчываў, якія ўзаемадзейнічаюць паміж сабой. Складзіце ўраўненне рэакцыі.






(3-4 б.)

3. Напішыце ўраўненні рэакцый, з дапамогай якіх прапанол-1 можна ператварыць у прапанол-2.







(5-6 б.)

4. Пры гідратацыі 50 л этылену ўтварылась 65 г спірту. Вызначце яго выхад ад тэарэтычна магчымага (%).





       (7-8 б.)
5. Прапануйце хімічныя рэакцыі, з дапамогай якіх можна распазнаць гліцэрыну, этанол і фенол (водныя растворы)



        (9-10 б.)
           Дыферэнцыраваны падыход я выкарыстоўваю на этапах развіцця і фарміравання ўменняў, замацавання і сістэматызацыі вывучанага, аналізу кантрольных работ. 
З мэтай прадастаўлення магчымасці кожнаму вучню паведаміць аб сваіх поспехах аднагодкам, зняцця няўпэўненасці слабых вучняў перад моцнымі я выкарыстоўваю такую ​​актыўную форму працы  як узаемакантроль. Перад ужываннем гэтага віду дзейнасці праводжу падрыхтоўчую работу з навучэнцамі па развіццю ў іх умення даваць ацэнкі адказаў, звяртаючы асаблівую ўвагу на добразычлівае стаўленне «настаўнікаў» да вучняў. Каб пазбегнуць ўзнікнення напружання ў адносінах, пашырыць круг зносін, склад пар пажадана мяняць. У ролі «настаўнікаў» могуць выступаць ўсе вучні, нават самыя слабыя. Узаемакантроль навучэнцаў выкарыстоўваю на ўроках як пры праверцы тэарэтычнага матэрыялу, так і пры кантролі выканання розных заданняў.

Актывізуе пазнавальную дзейнасць школьнікаў і праца ў малых групах, накіраваная на праверку засваення, разумення вучнямі новага матэрыялу. На падрыхтоўчым этапе складаю рознаўзроўневыя заданні. Вучні разбіваюцца на малыя групы ад 3 да 4 чалавек. У групе павінны быць розныя па ўзроўню навучання дзеці. Спачатку кожны сам чытае заданне, знаходзіць памылкі і выпраўляе іх сіняй пастай. Затым праводзіцца калектыўны пошук памылак у групах і выпраўленне іх зялёнай пастай. Калі ёсць разыходжанні ў меркаваннях, то вучні карыстаюцца падручнікам альбо кансультуюцца ў настаўніка. Пры праверцы работ я  бачу ступень засваення матэрыялу кожным школьнікам: калі ў працы пераважае сіні колер, гэта сведчыць аб высокай ступені падрыхтаванасці дзіцяці, калі зялёны - пра тое, што вучань не зусім добра засвоіў вывучаны матэрыял, і,  каб ліквідаваць прабелы , трэба з ім яшчэ папрацаваць. 
Часта на ўроках хіміі для актывізацыі пазнавальнай дзейнасці вучняў я  ствараю праблемныя сітуацыі,  сітуацыі цяжкасці, якія падахвочваюць вучняў да пошуку,  доказу,  абгрунтавання. Я заўседа імкнуся даваць такія заданні,  якія вучні ўспрымаюць як пасільныя, але для выканання якіх у іх не хапае якіх-небудзь ведаў ці ўменняў. Услед за праблемнай сітуацыяй, якая стварае псіхалагічныя перадумовы для актыўнага засваення новых ведаў, вучні  самі або з маей дапамогай  шукаюць правільнае рашэнне. Напрыклад, пры вывучэнні тэмы “Асновы” прапаную вучням самастойна сфармуліраваць азначэнне асноў зыходзячы з іх саставу. Каб адказаць на гэтае пытанне вучням неабходна прааналізаваць прапанаваныя ім формулы асноў.  Для палягчэння задачы выкарыстоўваю схематычныя формулы. Ствараецца сітуацыя пошуку, у выніку якой калектыўнымі намаганнямі вучні вырашаюць пастаўленую перад імі праблему,  абагульняюць,  робяць высновы.
Абуджэнню цікавасці да вывучаемага матэрыялу спрыяе і выкарыстанне нестандартных формаў урока,  якія адрозніваюцца ад традыцыйных навізной і арыгінальнасцю.  Напрыклад, для арганізацыі выніковага паўтарэння па тэме «Асноўныя хімічныя паняцці» ў 7 класе я рыхтую   ўрок-КВЗ, а, сістэматызуючы і абагульняючы вывучанае па тэме «Будова атама і сістэматызацыя хімічных элементаў» у 8 класе - урок -  “вандраванне”.  Акрамя ўрокаў на гульнявой аснове я выкарыстоўваю і такія нестандартныя формы як урок-віктарына, урок-залік , урок-практыкум. Падабаецца вучням складаць хімічныя казкі.

Да актыўных форм навучання хіміі адношу самастойную работу вучняў пры вывучэнні новага матэрыялу, якая носіць даследчы характар. Такую форму работы заўседы  праводжу  на ўроку ў 9 класе па тэме “Монацукрыды. Рэчыва Х”
У ходзе ўрока даю некаторыя гістарычныя і навуковыя звесткі аб рэчыве Х. Абазначаю напрамак даследавання: састаў рэчыва-будова-уласцівасці –функцыі. 


Прапаную разгледзець рэчыва Х, якое знаходзіцца на сталах. Вучні характарызуюць яго фізічныя ўласцівасці. Дадаю, што рэчыва салодкае на смак. Для вызначэння саставу рачыва прапаную задачу: у саставе рэчыва Х масавыя долі вуглярода, вадарода і кісларода адпаведна складаюць 40,01%, 6,66%, 53,33%. Устанавіце малекулярную формулу рэчыва Х, калі адносная малекулярная маса яго 180. У ходзе эксперымента вучні вызначаюць будову рэчава Х: праводзяць якасныя рэакцыі на наяўнасць функцыянальных груп. Такім чынам вызначаюць, што рэчыва Х – альдэгідаспірт. Складаюць структурную формулу. Ведаючы састаў і будову, прапануюць хімічныя ўласцівасці даследуемага рэчыва. Праводзяць рэакцыі на хімічныя ўласцівасці рэчыва Х. У ходзе абмеркавання рашаемай праблемы вучні працуюць з дадатковай літаратурай і зыходзячы з вынікаў даследавання і навуковых данных робяць вывад, што рэчыва Х – глюкоза. 
Такім чынам, вучні ўключаюцца ў працэс даследавання і  адкрыцця, што адпавядае патрабаванням сучаснай дыдактыкі.

Эфектыўным з’яўляецца выкарыстанне пры тлумачэнні новага матэрыялу наглядных сродкаў. Апорныя схемы дазваляюць лягчэй зразумець і запомніць вывучаемые законы, з’явы. Вось па-гэтаму я сістэматычна іх  выкарыстоўваю на ўроках хіміі. Яркія і акуратна аформленыя, яны выклікаюць цікавасць у вучняў,  актывізуюць іх увагу, дапамагаюць запамінаць складаны матэрыял.

Такая тэма як “Асноўныя класы неарганічных злучэнняў” лягчэй засвойваецца дзякуючы  апорным  схемам:

Для складання ўраўненняў рэакцый па указанай схеме выкарыстоўваю метад алгарытмізацыі:

[image: image1]
Спачатку вучымся карыстацца алгарытмам уголас, аналізуючы 1-2 прыклады, а потым вучні самастойна выконваюць  заданні.           
           Пры вывучэнні асноўных класаў неарганічных злучэнняў таксама выкарыстоўваю апорныя схемы. Яны дапамагаюць вучням надоўга і трывала засвоіць вывучаемы матэрыял.

	Аксіды


Асноўныя                                    Кіслотныя
Асновы                                           Кіслоты


Выкарыстанне апорных схем на ўроках  лічу важным момантам у сваей  працы.   Сістэматычнае і мэтанакіраванае выкарыстанне апорных схем на ўроках  хіміі здольна не толькі закласці пэўны ўзровень ведаў, але і добра развівае памяць,  мысленне,  увагу. Схема як сродак нагляднасці ў навучанні з'яўляецца не столькі ілюстрацыяй, якая даецца паралельна з вусным або пісьмовым выкладаннем матэрыялу, колькі ключом да вырашэння практычных задач.
Праца са схемай вучыць уменню вылучаць галоўнае ў  матэрыяле, які вывучаецца , спрыяе развіццю лагічнага мыслення вучняў, фарміруе ўменне ў канкрэтным факце бачыць заканамернасць.

Схема прыцягвае прастатой складання (гэта можа зрабіць кожны настаўнік і часам вучань) і прастатой прымянення, паколькі знаёміць з ёй вучняў можна  з дапамогай класнай дошкі, камп’ютара, для гэтага не трэба спецыяльнага часу, як на выраб некаторых іншых дапаможнікаў.

Мае вучні працуюць са схемай  на розных этапах навучання: пры ўводзе новага матэрыяла,  знаёмстве з хімічнымі паняццямі, пры адпрацоўцы, замацаванні і паўтарэнні навучальнага матэрыялу.
Ужо з семага класса патрабую, каб вучні заводзілі агульныя сшыткі. У такіх сшытках і змяшчаюцца схемы, у якіх захаваны тэарэтычныя звесткі. Схема аддалена нагадвае алгарытм,  але ў адрозненне ад яго ўяўляе сабой вельмі спрошчаны, лаканічны запіс,  які сямікласнікі  перапішуць за дзве-тры хвіліны. 
Пры выкананні трэніровачных заданняў дома і ў класе вучні  па меры неабходнасці звяртаюцца да схемы. У далейшым зноў звяртаемся да першапачатковага  запісу і ўносім ў яго дапаўненні .

Вельмі часта патрабую ад вучняў самастойна скласці схемы. Сістэматычная праца са схемамі, складанне іх пры непасрэдным удзеле саміх вучняў прыводзіць да таго, што на пэўным этапе навучання яны ўжо могуць самастойна,  абапіраючыся на схемы,  выканаць тое  ці іншае заданне. Спачатку з такім заданнем спраўляюцца толькі моцныя вучні, затым ініцыятыву праяўляюць і больш слабыя. 
Часта на ўроках хіміі выкарыстоўваю апорныя канспекты-схемы, напрыклад, падчас вывучэння тэмы “Аксіды вугляроду” у 9 класе:
	Характарыстыка
	Аксід вугляроду (II)

Чадны газ
	Аксід вугляроду (IV)

Вуглякіслы газ

	1.Будова малекулы
	
	

	2. Тып сувязі
	
	

	3. Фізічныя ўласцівасці
	
	

	4. Фізіялагічнае ўздзеянне на арганізм
	
	

	5. Хімічныя ўласцівасці
	
	

	6. Знаходжанне ў прыродзе
	
	

	7. Атрыманне
	
	

	8. Прымяненне
	
	


Пры тлумачэнні тэмы выкарыстоўваецца экран мультымедыйнага праектара. У ходзе вывучэння тэарэтычных ведаў і правядзення эксперыментальных доследаў вучні запаўняюць калонкі табліцы.

  Вельмі часта выкарыстоўваю на ўроках тэсты.  За гады сваей працы іх назапасіла вялікую колькасць  па розных тэмах: “Рэчывы”, “Асноўныя класы неарганічных злучэнняў”, “Будова атама і сістэматызацыя хімічных элементаў”, “Хімічныя рэакцыі” і інш. Метад тэстаў выкарыстоўваю на любым этапе ўрока з мэтай дыягностыкі, навучання, кантролю.
               Звычайна урок-падагульненне па вывучанай тэме праводжу з дапамогай   тэставых заданняў. Яны дапамагаюць мне праверыць, як вучні авалодалі ведамі і навыкамі, а таксама прааналізаваць сваю педагагічную дзейнасць. Тэставыя заданні  выступаюць для вучняў не толькі як трэніровачная практычная работа,  якая патрабуе толькі прымянення наяўных ведаў, але і як аб’ект пазнання. Пытанні і заданні развіваюць мысліцельную дзейнасць вучняў, вучаць іх абагульняць веды.
           Для развіцця пазнавальнай цікавасці, замацавання вучэбнага матэрыялу, прымянення яго ў новых сітуацыях выкарыстоўваю віктарыны,  крыжаванкі,  рэбусы,  хвілінкі кемлівасці, гульні і інш. У працэсе гульні ў вучняў фарміруюцца якасці актыўных удзельнікаў, яны вучацца знаходзіць і прымаць рашэнні, атрымліваюць радасць ад зносін з аднакласнікамі.
           Незалежна ад  форм,  метадаў,  тэхналогій на кожным уроку вялікае значэнне надаю эксперыментам і лабараторным доследам. Практычная складальная ўрока хіміі – найважнейшы інструмент фарміравання цікавасці да прадмета.   
Выніковасць і эфектыўнасць вопыту
1. Павысіўся ўзровень ведаў вучняў па хіміі
 (дадатак 1)

2. Вучні прымаюць  ўдзел ва ўнутрышкольным этапе алімпіяды, дзе  паказваюць добрыя вынікі і накіроўваюцца на раённую алімпіяду, дзе таксама заваёўваюць дыпломы пераможцаў.

3. Вынікі цэнтралізаванага тэставання маіх вучняў маюць вышэйшы рэзультат у раене.
(дадатак 2)

4. Выпускнікі школы паказваюць 100% вынікі паступлення ў вышэйшыя навучальныя ўстановы медыцынскага, хіміка-біялагічнага профіля.
(дадатак 3)
Спіс выкарыстаных крыніц
1. Врублеўскі, А.І. Хімія элементаў / А.І. Врублеўскі, Е.В. Баркоўскі. – Мінск: Юніпрэсс. – 2002. – 544с.
2. Гузікава, С.П. Выкарыстанне актыўных метадаў навучання на ўроках хіміі / С.П. Гузікава // Хімія: праблемы выкладання. – 2005. – № 9. – С. 49-55. 
3. Лахвіч Ф.Ф. Хімія ў табліцах і схемах / Ф.Ф. Лахвіч, А.М. Траўнікава. – Мінск: Аверсэв, 2013
  Дадатак 1

                                                                                                                                                 Якасць ведаў вучняў
	7-11 класы
	2012/2013
 навучальны год
	2011/2012 

навучальны год
	2010/2011 

навучальны год

	Хімія
	47
	45
	41


Дадатак 2 

Вынікі цэнтралізаванага тэставання па хіміі
	Год 
	Вынікі цэнтралізаванага тэставання

	
	Школа 
	Раен (сярэдні бал)

	2004
	92 бала
	35

	2007
	53 бала
	15

	2010
	48 балаў
	30

	2011
	69 балаў
	26

	2012
	58 балаў
	28,63


Дадатак 3 
Паступленне выпускнікоў ў вышэйшыя навучальныя ўстановы 
	Год 
	Паступленне выпускнікоў

	2004
	Установа адукацыі “Мінскі дзяржаўны медыцынскі ўніверсітэт”

	2007
	Установа адукацыі “Гомельскі дзяржаўны медыцынскі ўніверсітэт”

	2010
	Установа адукацыі “Гомельскі дзяржаўны ўніверсітэт ім.Ф.Скарыны”

	2011
	Установа адукацыі “Гомельскі дзяржаўны медыцынскі ўніверсітэт”

	2012
	Установа адукацыі “Гомельскі дзяржаўны медыцынскі ўніверсітэт”


Дадатак 3 
7 клас
Тэма: “Узаемасувязь паміж асноўнымі класамі неарганічныхх злучэнняў”
Мэта: 

сфарміраваць уяўленне пра узаемасувязь паміж асноўнымі класамі неарганічных злучэнняў;
развіваць уменні вылучаць галоўнае, параўноўваць і абагульняць; 

працягваць фарміраванне дыялектыка-матэрыялістычнага светапогляду. 
Абсталяванне: наборы рэактываў, табліца Д.І. Мендзялеева, карткі са знакамі хімічных элементаў, падручнік “Хімія” 7 клас.
Тып уроку: Камбінаваны ўрок 

План уроку: 

1. Арганізацыйны момант.
2. Праверка дамашняга задання.
3. Тлумачэнне новага матэрыялу.
4. Замацаванне
5.Падвядзенне вынікаў урока

6. Рэфлексія
7. Хатняе заданне.
Ход урока

1. Арганізацыйны момант: Прывітанне. Пастаноўка  мэт урока. Размеркаванне вучняў на 4 групы, прадстаўленне экспертаў. 

2. Праверка дамашняга задання

Запрашаюцца па 1 вучню ад кожнай групы для выканання задання на дошцы; астатнім - бліц-апытанне. Эксперты ацэньваюць. 
Актуалізацыя апорных ведаў. Дзеці размяркоўваюцца па групах (групы ствараюцца без уліку ўзроўневых дасягненняў). 1 група "Аксіды", 2 група "Кіслоты", 3 група "Асновы", 4 група "Солі". У кожнай групе вызначаюць аднаго кансультанта. 
Настаўнік: мы з вамі вывучылі асноўныя класы неарганічных злучэнняў. Давайце паўторым састаў, уласцівасці гэтых рэчываў і паспрабуем вызначыць тэму нашага ўроку. Для кожнай групы я прапаную "загадкі":
- Он безжизненным зовется, но жизнь без него не создается. (Азот)
- Красив в кристаллах и парах, на детей наводит страх. (Ёд)
- Белый воздуха боится, покраснел чтоб сохраниться.(Белы і чырвоны фосфар)
- Хоть многие вещества превращает в яд, в химии она достойна всяческих наград. (Сера)

На дошцы прымацоўваюцца таблічкі са знакамі адгаданых хімічных элементаў. Да дошкі выходзяць чатыры вучня (па адным з кожнай групы), складаюць аксіды гэтых элементаў і называюць іх. Тым часам праводжу "размінку", задаю 8 пытанняў (па два пытання кожнай камандзе).
Пытанні размінкі:
1. Пэўны від атамаў. (Хімічны элемент). 

2. Хімічная з'ява. (Рэакцыя). 

3. Назва тыпу рэакцый, пры якіх з двух рэчываў атрымліваецца толькі адно рэчыва. (Злучэнне). 

4. Ці ўсё рэчывы складаюцца з малекул? (Не). 

5. Растваральныя ў вадзе асновы. (Шчолачы). 

6. Чаму роўны молярный аб'ём газаў пры звычайных умовах? (22,4 дм/моль). 

7. Назва тыпу рэакцыі, пры якой з аднаго рэчыва атрымліваюцца два ці не-колькі новых рэчываў. (Раскладанне). 

8. Лік Авагадра. (6.02 * 1023 часціц у адным моль рэчыва). 

Праводжу хімічную дыктоўку (чатыры  вучня запісваюць формулы рэчываў на зваротным боку дошкі, астатнія - у сшытках).

ВaO, СO2, S, SO2, SO3, Вa, NaCl, Вa(OH)2, NaOH, ВaSO3, H2SO4, ВаSO4, Вa

Правяраем правільнасць напісання хімічных формул.

Заданні групам: Размеркаваць дадзеныя рэчывы па класах.

1 група - вучні выпісваюць формулы аксідаў, даюць ім назвы і робяць кароткае паведамленне пра ўласцівасці  (працуюць з даведкавым матэрыялам).

2 група - вучні выпісваюць формулы кіслот, даюць ім назвы і робяць кароткае паведамленне пра ўласцівасці і ўжыванне сернай кіслаты.

3 група - вучні выпісваюць формулы асноў, даюць ім назвы і робяць паведамленне пра ўласцівасці і ўжыванне гідраксіду натрыю.

4 група - вучні выпісваюць формулы солей, даюць ім назвы і робяць кароткае паведамленне пра ўласцівасці і ўжыванне хларыду натрыю.
 3.Этап падрыхтоўкі навучэнцаў да актыўнага і ўсвядомленага засваення новага матэрыялу.   
Стварэнне праблемнай сітуацыі. Заданне для ўсяго класа: 

1. З рэчываў, формулы якіх былі прапанаваны на хімічнай дыктоўцы, выберыце тыя, якія можна аб'яднаць у дзве групы (вучні павінны ўбачыць формулы рэчываў, якія змяшчаюць адзін і той жа элемент).

2. Паспрабуйце размеркаваць іх у два рады па ўскладненні складу, пачынаючы з простага рэчыва. Атрымалі два ланцугі:

Ba               BaO            Ba(OH)2
ВаSO4
ВaSO3
S           SO2                SO3             H2SO4
Настаўнік: у кожным ланцугу ёсць агульнае - гэта хімічныя элементы - Ba і S, яны пераходзяць ад аднаго рэчыва да іншага (як бы па спадчыне). Пытанне: як у біялогіі завецца носьбіт спадчыннай інфармацыі? Адказ: ген. Як вы думаеце, якія элементы  з'яўляюцца "генамі" для дадзеных ланцугоў? Таму ланцугі ці рады завуцца генетычнымі.

Вызначэнне тэмы і мэты даследавання. 

Заданне для груп:

Зыходзячы з двух складзеных ланцугоў: барыю і серы, выкарыстоўваючы азначэнні металаў  і неметалаў  - 1 і 3 групе скласці апорны канспект у выглядзе блока для метала, а 2 і 4 групе - для неметала. 

Атрымліваем меркаванне: паміж асноўнымі класамі неарганічных злучэнняў існуе роднасная (генетычная) сувязь.

4. Этап замацавання вывучанага. Творчае заданне (работа ў групах).
Выкарыстоўваючы агульныя схемы генетычных радоў, прапаную скласці два генетычныя ланцугі, прадстаўленыя элементамі з парадкавым нумарам 12, 16. Навучэнцы складаюць генетычныя рады і пішуць ураўненні рэакцый для гэтых генетычных радоў. 
Этап прымянення вывучанага 
Праблемная сітуацыя. Ці можна скласці "зваротны" генетычны рад? Як вы думаеце, з якога класа рэчываў трэба пачаць гэты рад? (варыянты могуць быць розныя). 

1. Выбіраем соль (акцэнтуецца ўвага на тым, каб растваральная соль была прадстаўлена металам, гідраксід якога не раствараецца ў вадзе). 

Складаем раўнанні рэакцый для дадзеных ланцугоў, вызначаем тыпы рэакцый, называем рэчывы, вызначаем класы неарганічных злучэнняў.

        Праверка гіпотэзы. Правядзенне лабараторнай работы. Ажыццяўленне ланцуга хімічных ператварэнняў: CuCl2         Cu(OH)2               CuO             Cu      

Вучні запісваюць ураўненні хімічных рэакцый і робяць высновы.
5. Падвядзенне вынікаў уроку. Вучні адзначаюць, што мэты ўрока дасягнуты.
6. Рэфлексія. Адказы на пытанні:
1. Што з новага матэрыялу для вас не нова?

2. У чым адчулі цяжкасці?

3. Які дадатковы матэрыял хацелі б атрымаць?
7. Дамашняе заданне: § 46, заданні 3, 5-7а, г, е
Дадатак 4 
8 клас

Тэма: “Злучэнні металаў. Аксіды і гідраксіды”

Мэта:

замацаваць, сістэматызаваць і паглыбіць веды па ўласцівасцям асноўных злучэнняў металаў;

стварыць умовы для самавызначэння вучняў на вынік іх пазнавальнай дзейнасці, узаемнага навучання, самаацэнкі;


развіваць уменні аналізаваць, абагульняць, рабіць вынікі, пераносіць веды і ўменні ў новыя сітуацыі.

Тып урока: урок вывучэння новага матэрыялу.

Абсталяванне:


набор рэактываў, дыдактычныя карткі, рэфлексійная мішэнь, падручнік “Хімія. 8 клас”

Ход урока

Арганізацыйны момант (пастаноўка мэт урока) 
Асноўная частка ўрока.

Гутарка:
· агульныя асаблівасці будовы атамаў металаў;

· агульныя фізічныя ўласцівасці металаў;

· распаўсюджанасць металаў у прыродзе.

Хімічны дыктант. Напішыце формулы наступных  злучэнняў: Аксід жалеза (III), гідраксід жалеза (III), аксід жалеза (II). Вылічыце суму малярных мас гэтых злучэнняў.

Разліковая задача. Разлічыце масу цвердага астатка пасля пракалівання 150 г гідраксіду жалеза (III).
Творчае заданне. Дадзены: раствор хларыду жалеза (III), раствор гідраксіду натрыю, салянай кіслаты, магній.  Выконваючы правілы тэхнікі бяспекі атрымайце з гэтых рэактываў злучэнні металаў. Складзіце ўраўненні рэакцый, апішыце прыкметы. Складзіце схему атрымання злучэнняў металаў з разных класаў неарганічных злучэнняў.  
Замацаванне вывучанага
Вучням прапануецца выканаць ператварэнні па схеме: СuO-Cu-CuCl2-Cu(OH)2. Першую рэакцыю разгледзець як акісляльна-аднаўленчую, апошнюю – як рэакцыю іннага абмену.
Падвядзенне вынікаў, выстаўленне адзнак.
1. Што вывучалі на ўроку?

2. Якія злучэнні ўтвараюць металы?
Рэфлексія - мішэнь
Дамашняе заданне § 44, заданне 6-8, 10
1. соль (р)+шчолач → соль (р)+аснова (н)


2. соль (р)+шчолач → соль(н)+аснова (р)


3. соль (р)+шчолач → соль (р)+аснова (р)

1.Запісаць падсхему рэакцыі


2. Напісаць формулу нерастваральнай асновы


3. Напісаць формулу растваральнай солі, якая мае той жа іон метала, што і нерастваральная аснова


4. Напісаць формулу шчолачы, якая павінна рэагаваць з растваральнай соллю метала


5. Напісаць формулу солі, якая ўтворыцца ў выніку рэакцыі


6. Расставіць каэфіцыенты


7. Скласці ўраўненне ў поўнай і іоннай форме


8. Скласці ўраўненне ў скарочанай іоннай форме 

